
GOUVÈNÈ CUOMO ANONSE NOUVO PWOGRAM PRE RENOUVLAB POU EDE 

ENDISTRI AGRIKOL FINGER LAKES LA 
 

Aplikasyon pou “Devlope Endistri Agrikilti a Kounye a disponib kounye a” 
 

Pwogram lan Konplete “Finger Lakes ap Vanse” - Plan Direktè Remanbreman 
Upstate ki Reyisi nan Rejyon an pou Devlope Ekonomi an epi Kreye Nouvo 

Opòtinite 
 
 
Gouvènè Andrew M. Cuomo jodi a te anonse genyen yon nouvo pwogram prè 
renouvlab $3 milyon dola pou ede sektè agrikilti a nan rejyon Finger Lakes ki disponib 
kounye a. Inisyativ Pwogram Prè Renouvlab “Devlope Endistri Agrikilti a Kounye a” 
founi prè pou kapitalize sou biznis agrikilti lokal kap itilize teknoloji epi agrandi 
operasyon ayo. Nouvo pwogram sa pral konble yon vid kote nouvo biznis ki pa reponn 
ak egzijans tarifikasyon òganizasyon ki abitye bay bourad lajan yo ap kapab kòmanse 
kounye a. Premye avans $1.2 milyon dola fèt pou Konsèy Planifikasyon Rejyonal 
Genesee/Finger Lakes la, ki nan tèt kole ak antrepriz devlopman lokal, reprezante nèf 
rejyon konte a kap jere pwogram prè.  
 
“Agrikilti nan rejyon Finger Lakes se yon endistri enpòtan ak yon boustè kle pou 
ekonomi rejyon an,” te deklare Gouvènè Cuomo. “Avèk ankourajman pou itilizasyon 
tekonoloji tou nèf l ap bay la ak kreyasyon plis posiblite pou agrikiltè, nouvo pwogram 
prè sa ap ede konstwi fiti endistri agrikilti rejyon an epi asire kwasans li pandan lane kap 
vini yo.” 
 
“G/FLPRC fyè pou l prezante epi dirije pwogram sa nan rejyon Finger Lakes la,” te 
deklare Prezidan Konsèy Planifikasyon Rejyonal Genesee/Finger Lakes la ak 
Prezidan Konsèy Sipèvizè Konte Ontario Jack Merren. “Ankouraje agrikilti ak biznis 
agrikòl se youn nan objektif ekonomik G/FLRPC yo pou distri a epi GAIN ap ede nou ak 
objektif sa atravè prè l ap bay pou sipòte kapital ki nesesè a pou agrikilti ak konpayi kap 
fè transfòmasyon manje.” 
 
GAIN se yon pwojè enpòtan Konsèy Devlopman Ekonomik Rejyonal Finger Lakes la. 
Sipò piblik $3 milyon dola Empire State Development, ajans devlopman ekonomik eta a, 
ap bay la, pral pote yon $300.000 anplis nan envestisman lokal. Lajan envestiman total 
ki depase $3.300.000 milyon an pral founi prè pou biznis ki kalifye nan kont Genesee, 
Livingston, Monroe, Ontario, Orleans, Seneca, Wayne, Wyoming ak Yates, kote yo tout 

twouve yo nan premye dis konte agrikòl nan Eta New York. Yo prevwa fon an ap kreye 
150 dyòb dirèk ak 450 dyòb endirèk nan agrikilti ak endistri transfòmasyon manje a.  
 
“Devlope Agrikilti ak endistri transfòmasyon manje nou an se youn nan pi gwo priyorite 
FLREDC a paske li reprezante yon pati enpòtan nan ekonomi rejyon an,” te deklare 
Prezidan annapre Konsèy Devlopman Ekonomik Rejyonal Finger Lakes la, 
Prezidan Monroe Community College, Anne Kress ak CEO Wegman Food Market, 
Danny Wegman. “Ansanm prè renouvlab GAIN lan pou sipòte bezwen kapital agrikilti 
ak konpayi kap fè transfòmasyon manje, tankou nouvo teknoloji, divèsifikasyon ak 
ekspansyon, pral vanse bezwen endistri a.”  
 
Pwogram renouvlab GAIN lan ap bay priyorite nan pwojè agrikòl ak komèsyal, tankou 
transfòmasyon manje ak jesyon fèm, kap sipòte kreyasyon ak konsèvasyon travay, 
ansanm ak divèsifikasyon agrikòl (sètadi patisipe nan mache detay ak angwo sektè 
agrikòl). Pwogram lan ap sipòte tou biznis kap envesti nan nouvo teknoloji, tankou 
pwojè enèji renouvlab ak nouvo ekipman transfòmasyon ansanm ak biznis ki montre 
kwasans nan revni nèt pou antrepriz komèsyal, jwenn lòt sous bourad lajan ak founi 
miltiplikatè ekonomik segondè tankou ekspansyon biznis. 
 
Prè yo ka rive jiska $200.000 nan yon to enterè en pousan.  
 
Direktè Egzekitif Konsèy Planifikasyon Rejyonal Genesee/Finger Lakes la David 
Zorn te di konsa, “Lajan Prè GAIN lan fè pati objektif prensipal devlopman ekonomik 
rejyon nou an ak plan daksyon pou sipòte agrikilti ak biznis agrikòl.”  
 
Lidè Majorite Asanble a, Joseph D. Morelle te di konsa, “Kwasans san rete ak siksè 
agwobiznis rete youn nan eleman esansyèl siksè ekonomik rejyon nou an. Pwogram 
Prè GAIN lan ap sipòte pwogram ak inisyativ kap fè envestisman esansyèl nan sektè 
agrikilti nou an, pou kreye alafen nouvo dyòb epi asire yon bèl avni pou rejyon Finger 
Lakes la.”  
 
Senatè Joe Robach te di konsa, “Siksè endistri agrikilti a nan rejyon Genesee/Finger 
Lakes enpòtan anpil pou siksè jeneral ekonomi lokal nou an ak devlopman dyòb. 
Pwogram GAIN lan ap ede biznis agrikilti lokal kontinye chita siksè yo souk sipò prè ak 
to enterè ba pou biznis enpòtan ak ogmantasyon kapital. Sa vreman fè plezi pou wè 
resous ak pwogram sa yo kap vini nan sektè agrikilti a nan rejyon Finger Lakes.” 
 
Moun ki enterese nan konnen plis sou pwosesis demann ak pwogram lan ka kontakte 
David Zorn nan Konsèy Planifikasyon Rejyonal Genesee/Finger Lakes la, 50 West Main 
Street, Suite 8107, Rochester, NY 14614; 585-454-0190 x14; oswa nan 
dave.zorn@gflrpc.org. 
 
Pouse Finger Lakes Devan 
Anons jodia konplete “Finger Lakes Devan,” plan direktè konplè rejyon an pou jenere 
kwasans ekonomik solid ak devlopman kominotè. Eta a deja envesti plis pase $3.4 
milya nan rejyon an depi lane 2012 pou sipòte plan li – envesti nan endistri enpòtan ki 

gen ladann fotonik, agrikilti ak pwodiksyon manje, ak manifakti modèn. Jodia, chomaj 
desann nan nivo ki pi ba depi anvan Gran Resesyon an; enpo sou revni pèsonèl ak 
antrepriz desann; epi biznis yo ap chwazi kote tankou Rochester, Batavia ak 
Canandaigua kòm destinasyon pou yo grandi ak envesti. 
 
Kounye a, rejyon an ap akselere Finger Lakes Devan avèk yon envestisman Eta $500 
milyon atravè Inisyativ Revitalizasyon Upstate la, Gouvènè Cuomo te anonse nan mwa 
desanm 2015. Envestisman $500 milyon Eta a pral ankouraje biznis prive pou yo 
envesti plis pase $2.5 milya – e plan rejyon an, jan yo te soumèt li, prevwa jiska 8.200 
nouvo djòb. Plis enfòmasyon disponib la. 

